
Uunga siunnersuut: Meeqqgat illersuisuat aamma Meeqqgat pillugit Siunnersuisoqatigiit
pillugit Inatsisartut inatsisaata allanngortinnegarnera pillugu Inatsisartut inatsisaat nr.
XX, XX. XxX 2019-imeersoq

(Meeqqat illersuisuata aamma Meeqqat pillugit Siunnersuisoqgatigiit ilaasortaasa piffissamik
toggagaaffiannik allannguineq)

(Peqqissutsimut, Isumaginninnermut Inatsisinillu atuutsitsinermut Naalakkersuisoq)

Saqqummiussissut
(Peqgissutsimut, Isumaginninnermut Inatsisinillu atuutsitsinermut Naalakkersuisoq)
Siullermeernegarnera

Meeqqat illersuisuat aamma Meeqqat pillugit Siunnersuisogatigiit pillugit Inatsisartut
inatsisaata allanngortinnegarnissaanik Inatsisartut inatsisissaannik sagqummiussisinnaanertik
Naalakkersuisut nuannaarutigaat.

Meeqqat illersuisuat aamma Meeqqat pillugit Siunnersuisogatigiit pillugit Inatsisartut
inatsisaat ullog 1. marts 2012-imi atuutilerpog. Meeqganut illersuisogarnermit, Meeqqat
pisinnaatitaaffii pillugit suliffeqarfegarnermit (M10O) aamma Meeqgat pillugit
Siunnersuisogatigeegarnermit misilittakkat takutippaat Meeqqat illersuisussaannik
toqgaanissamut malittarisassat Meeqqat illersuisuata suliassanik isumaginnittarneranut
naammaginartumik iluaqutaanngitsut.

MIO Meeqqgat illersuisuannit aqunneqgarpoq ullumikkullu suliffeqarfittut suliassanik
pingaartitsisutut atuulluni, tassani ilisimasanik Kkatersinissamut kiisalu suliniutinik
ineriartortitsinissamut  aallartitsinissamullu  tunngatillugit  piffissaq  ungasinnerusoq
eqgarsaatigalugu pilersaarusiortarnissaq pisariagartinnegarpog.

MIO suliassanik inatsisitigut pisussaaffiusunik aamma anguniakkat iliuusissallu
pilersaarusiortarnerannik isumaginnittarpog, isumagisartagai Meeqqat illersuisuata ullumikkut
ukiuni pingasuni attuuffigisartagaani amerlavallaarput.

Tamatuma saniatigut pingaarutegarpog ogaatigissallugu innuttaasut Meeqqgat illersuisuannut
MIO-mullu tatiginnikkiartornerat ilisimasaqgariartornerallu piffissamik atuiffiusussaammat.
Innuttaasut pingaartumillu meeqgat MIO-mik inummut ataatsimut sammititsisarnerisa
suliffegarfimmik taassumalu arlaannaannulluunniit attuumassuteganngitsutut
inissisimaneranik  atagqginninneq annertusaacgataaffigissavaat. Aamma  meeqgat
pisinnaatitaaffitik  nagisimanegartut ulorianartorsiortinneqgartulluunniit  misigisimagunik
ajornannginnerusumik takusinnaassavaat Kina sinniisorinerlugu sumullu
saaffiginnissinnaanerlutik.

Meeqqgat illersuisuannik arlaleriarluni  toggaaqqissinnaanermik  Killiliinerup aamma
malitsigisinnaavaa ~ Meeqqgat  illersuisuata  ingerlalluartup  allamik  suliassamik
isumaginninnissamut piginnaasakinnerusumik taarsernegartariagarnera, tassa
toqgaaqgqinnissamut periarfissagarani piffissap togqgaaffiusussap gaangiunnera pissutigalugu.

Taamaattumik Inatsisartut inatsisissaannik siunnersuummik sagqqummiussinikkut Meeqqgat
illersuisuata piffissaq atuuffia ukiuni pingasuniit sisamanut sivitsornegarnissaa kiisalu Meeqqat

UKA 2019/147
AN — Suliap nr.: 2018 - 23817 1



14-08-2019 UKA 2019/147

illersuisuannik gasseriarluni toggaaqqissinnaaneranik killiliisimanerup
atorunnaarsinnegarnissaa anguniarnegarput.

Misilittakkatigut aamma takunegarsinnaavoq Meeqgat pillugit Siunnersuisogatigiinni
ilaasortanik tamanik ataatsikkut taarsiisarneq siunertamut naapertuuttanngitsog.

Taamaattumik  siunnersuutegarnikkut aamma  anguniarneqarpoq Meeqgat pillugit
Siunnersuisoqatigiinni ilaasortat atuuffiisa ukiuni pingasuniit sisamanut sivitsornegarnissaat
kiisalu Meeqqat pillugit Siunnersuisoqatigiinni ilaasortanik ingerlaavartumik taarsiisarnissag,
tassa ilaasortat affaat ukiut marlukkuutaarlugit taarserneqartartussanngorlugit.

Taamatut ogaaseqgarlunga  siunnersuut matumuuna Inatsisartunut  akuersaartumik
suliarinegartussanngorlugu tunniuppara.



